
LEĠISLAZZJONI SUSSIDJARJA 545.22

REGOLAMENTI DWAR IL-PETROLEUM GĦAS-
SUQ TAL-KARBURANTI BL-IMNUT FUQ L-ART

29 ta’ Jannar, 2010

L-AVVIŻ LEGALI 53 tal-2010, kif emendat bl-Avviżi Legali 184 tal-2012
u 134 tal-2014; bl-Att XXV tal-2015; u bl-Avviż Legali 38 tal-2017.

Titolu u skop.1. (1) It-titolu ta’ dawn ir-regolamenti hu Regolamenti dwar
il-Petroleum għas-Suq tal-Karburanti bl-Imnut fuq l-Art.

(2) L-iskop ta’ dawn ir-regolamenti hu li jirregola il-petroleum
għas-suq tal-karburanti bl-imnut fuq l-art.

Dawn ir-regolamenti qegħdin isiru għall-ħarsien tal-
interess pubbliku u s-sigurtà pubblika. Kull ħtieġa li fihom dawn ir-
regolamenti,  inklużi dawk relatati  ma’ awtorizzazzjonijiet u
servizzi, qegħdin isiru għal raġunijiet aktar importanti relatati mal-
interess pubbliku.

Tifsir.
Emendat:
A.L. 134 tal-2014;
XXV. 2015.41.

2. (1) Kemm-il darba ma jiġix stabbilit xort’oħra f’dawn ir-
regolamenti, it-tifsiriet fl-Att għandhom japplikaw.

(2) Għall-finijiet ta’ dawn ir-regolamenti u kemm-il darba r-
rabta tal-kliem ma tkunx teħtieġ xorta oħra:

"approvat" tfisser l-approvazzjoni bil-miktub mir-Regolatur;

Kap. 545."l-Att" tfisser l-Att dwar ir-Regolatur għas-Servizzi tal-Enerġija
u l-Ilma;

"autogas" tfisser GPL għall-użu ta’ propulsjoni ta’ vetturi bil-
mutur;

"awtorizzazzjoni" tfisser kull awtorizzazzjoni mogħtija taħt
dawn ir-regolamenti, u f ’dak li għandu x’jaqsam ma’ servizzi, u
p rovd i tu r i  t a ’  s e rv i zz  t f i s s e r  pe rmess ,  l i ċ e nza ,  w arran t ,
appuntament, approvazzjoni jew kull deċiżjoni li tkun tikkonċerna
aċċess għal attività ta’ servizz jew għall-eżerċizzju ta’ dik l-
attività;

"bejgħ bl-imnut" tfisser bejgħ tal-petroleum lill-konsumaturi
aħħarin;

"biofuels" tfisser karburant likwidu jew gassuż, prodott minn
massa bioloġika. Il-frażi "biofuels" għandha tinkludi biodiesels,
biod ime thy le thers ,  b ioe thano l s ,  b iogases ,  b iohydrogens ,
biomethanols, bio-ETBEs, bio-MTBEs, żejt veġetali pur u biofuels
sintetiċi;

"boycott" tfisser prattika mifthema minn persuni li tikkonsisti
f ’azzjoni unilaterali jew kollettiva biex jinqatgħu l-provvisti jew
akkwisti lil jew minn konsumatur jew bejjiegħ bl-imnut partikolari,
jew l-applikazzjoni ta’ kundizzjonijiet lil dak il-konsumatur jew
bejjiegħ bl-imnut, li jagħmel skambji kontinwi mhux prattikabbli;

"ċ i l indr i  l i  j i s tgħu j inġarru  u  j imt lew mi l l -ġdid"  t f i sser
kontenituri trasportabbli u li jistgħu jimtlew mill-ġdid, tajbin għall-
użu tal-GPL u li jkunu konformi mar-Regolamenti dwar Tagħmir
tal-Pressa Trasportabbli;

"dispenser" t f isser  tagħmir  għat- tqassim inkluża sis tema
volumetrika ta’ kejl li tkun tissodisfa lir-Regolatur, li jista’ jew ma
jistax jinkludi s-sistema ta’ pumpjar tiegħu istallata fi stazzjonijiet
minn fejn jimtela l-petroleum jew fuq vettura tad-distribuzzjoni tal-
karburanti u li tkun tintuża biex tqassam il-karburanti;

"distributur tal-karburanti" tfisser id-detentur ta’ awtorizzazzjoni
maħruġa  mi r-Regola tu r  t aħ t  dawn i r - rego lament i ,  l i  t kun
tippermetti  l i l  dik il-persuna biex tqassam il-petroleum  l i l l-
faċilitajiet awtorizzati b’mod adatt;

"faċilità awtorizzata" tfisser faċilità li għaliha tkun inħarġet
awtorizzazzjoni taħt dawn ir-regolamenti u li tinkludi faċilitajiet
sekondarji tal-ħżin tal-petroleum u stazzjonijiet minn fejn jimtela
i l-petroleum  u  kull  bini ,  tank,  sistema ta’  pajpi j ie t ,  pompi,
dispensers ,  tagħmir elettriku u elettroniku, drenaġġ, tagħmir
anċillari, il-parti ta’ quddiem tal-faċilità u kull beni oħra f’dik il-
parti tal-faċilità f ’dak li għandu x’jaqsam mal-kunsinna, ħżin,
tqassim u bejgħ bl-imnut tal-petroleum;

L.S. 545.17
"faċilità primarja tal-ħżin" għandu jkollha l-istess tifsira kif

mogħtija lilha fir-Regolamenti dwar il-Petroleum għas-Suq tal-
Karburanti bl-Ingrossa fuq l-Art;

"faċilità sekondarja tal-ħżin tal-petroleum" tfisser faċilità
awtorizzata:

(a) li tkun tintuża għall-użu esklussiv tal-persuna
awtorizzata;

L.S. 545.17
(b) li mhix faċilità primarja tal-ħżin għall-finijiet tar-

Regolamenti dwar il-Petroleum għas-Suq tal-
Karburanti bl-Ingrossa fuq l-Art; u

(ċ) li teċċedi l-limitu minimu ta’ 300 litru:

Iżda meta faċilità sekondarja tal-ħżin tal-petroleum tkun
tikkonsisti f ’wieħed jew aktar tankijiet, din tista’ tkun meqjusa
mir-Regolatur li  t ikkonisti  f ’faċilità sekondarja tal-ħżin tal-
petroleum waħda;

"flash point" tfisser it-temperatura minima li magħha likwidu,
taħt kundizzjonijiet ta’ test speċifiċi, jarmi fwar suffiċjenti li jieħu
n-nar biex jaqbad għal ftit ħin bl-applikazzjoni ta’ sors ta’ ignition;

L.S. 545.20
"GPL" għandu jkollha l-istess tifsira kif mogħtija lilha fir-

Regolamenti dwar is-Suq tal-Gass Petroleum Likwefatt;

Kap. 379.
"intrapriża" għandu jkollha l-istess tifsira mogħtija lilha taħt l-

Att dwar il-Kompetizzjoni;

"kategorija" tfisser il-kategorija mogħtija lill-karburanti skond
il-flash points tagħhom. Għal dan il-għan:

(a) kategorija 1 tfisser karburanti li għandhom flash point
taħt il-21°C;

(b) kategorija 2 tfisser karburanti li għandhom flash point



PETROLEUM GĦAS-SUQ TAL-KARBURANTI BL-IMNUT FUQ L-ART [L.S.545.22 3

’il fuq minn 21°C iżda taħt il-55°C;

(ċ) kategorija 3 tfisser karburanti li għandhom flash point
’il fuq minn 55°C;

"konsumatur aħħari" tfisser kull persuna naturali jew ġuridika li
tixtri l-petroleum għall-użu tagħha;

"kodiċijiet NM" tfisser in-numri ta’ kodiċi tan-nomenklatura
m a g ħ q u d a  s t a b b i l i t i  m i r - R e g o l a m e n t  2 6 5 8 / 8 7  d w a r  i n -
nomenklatura tat-tariffa u l-istatistika u dwar it-tariffa doganali;

"massa bioloġika" tfisser il-frazzjoni biodegradabbli ta’ prodotti,
skart jew fdalijiet mill-agrikoltura inklużi sustanzi veġetali u tal-
annimali, siġar fil-foresti u industriji relatati, kif ukoll il-frazzjoni
biodegradabbli tal-iskart industrijali u domestiku;

"il-Ministru" tfisser il-Ministru responsabbli għar-riżorsi;

"obbligazzjoni ta’ servizz pubbliku" tfisser kull obbligazzjoni
imposta mir-Regolatur fuq provdituri ta’ servizz jew provdituri
awtorizzati biex iwettqu kull attività li tkun tipprovdi servizz lil
konsumaturi aħħarin għall-fini ta’ dawn ir-regolamenti, u li s-
servizz għandu jkun imwettaq bi prezzijiet speċifiċi fl-interess
pubbliku;

"persuna" tfisser u tinkludi individwu, intrapriża, korp jew
assoċjazzjoni  oħra ta’  persuni,  kemm jekk dak i l -korp jew
assoċjazzjoni jkunu korporali kemm jekk ma jkunux;

"persuna awtorizzata" tfisser id-detentur ta’ awtorizzazzjoni
maħruġa mir-Regolatur taħt dawn ir-regolamenti, li tippermetti lil
d ik  i l -persuna biex topera  faċ i l i tà  sekondarja  ta l -ħżin  ta l -
petroleum;

"persuna kompetenti" tfisser persuna approvata mir-Regolatur u
li:

Kap. 321.(a) tkun teżerċita l-professjoni ta’ inġinier taħt l-Att dwar
l-Inġiniera; u

(b) ikollha taħriġ adatt, għarfien biżżejjed, esperjenza u
kapaċità kif approvat mir-Regolatur biex:

(i) tagħmel spezzjonijiet ta’ verifika ta’ faċilitajiet
awtorizzati;

(ii) tissorvelja kull tibdil materjali li jsir fil-
faċilitajiet awtorizzati;

(iii) tiċċertifika bil-miktub li l-faċilitajiet awtorizzati
jkunu qegħdin jinżammu u mħaddma kif
stabbilit fil-kundizzjonijiet ta’ awtorizzazzjoni
u, jew fil-linji gwida u, jew kull Kodiċi ta’
Prattika li jkun ġie approvat kif imiss mir-
Regolatur;

(iv) tiċċertifika bil-miktub kull disinn, binja, ittestjar
u kummissjonament ta’ tagħmir u, jew postijiet
maħsubin li jissemmew mir-Regolatur bħala
faċilitajiet awtorizzati;

(v) tagħmel kull xogħol ieħor ta’ xorta teknika li jkun
kumplimentari jew anċillari ma’ dak imsemmi

hawn qabel;

"petroleum" għandu jkollha l-istess tifsira mogħtija lilha taħt l-
Att iżda m’għandhiex tinkludi dawk il-prodotti elenkati fl-Ewwel
Skeda:

Iżda:

(a) għall-finijiet ta’ xi awtorizzazzjoni biex tiġi operata
faċilità sekondarja tal-ħżin tal-petroleum, il-kelma
"petroleum" għandha teskludi l-GPL;

(b) għall-finijiet ta’ xi awtorizzazzjoni biex tiġi mwettqa
l-attività ta’ distributur tal-karburanti, il-kelma
"petroleum" teskludi l-GPL kemm meta jkun trasportat
f’ammonti kbar jew f’ċilindri trasportabbli u li jerġgħu
jimtlew;

(ċ) għall-finijiet ta’ xi awtorizzazzjoni biex jiġi operat
stazzjon minn fejn jimtela l-petroleum il-kelma
"petroleum" teskludi l-autogas:

Iżda wkoll "petroleum" tista’ tingħata tifsira differenti
f ’kull awtorizzazzjoni maħruġa mir-Regolatur, skond kif ikun il-
każ;

"pipework"  t f isser  kul l  pipe ,  l inja ,  f i t t ing ,  inklużi  jo ints
iddisinjati biex iġorru l-karburanti bħala likwidi jew fwar;

"post għall-bejgħ bl-imnut" tfisser post minn fejn il-pubbliku jista’
jixtri il-karburanti għat-tħaddim tal-vetturi;

"post kummerċjali" tfisser post li ma jkunx miftuħ għall-pubbliku
iżda minn fejn jitqassam il-karburanti għat-tħaddim tal-vetturi;

"provditur awtorizzat" tfisser id-detentur ta’ awtorizzazzjoni
maħruġa mir-Regolatur taħt dawn ir-regolamenti, jew provditur ta’
servizz li jkun awtorizzat taħt xi liġi fis-seħħ f’xi Stat Membru tal-
Unjoni Ewropea jew stat li jkun parteċipant fiż-Żona Ekonomika
Ewropea, li tippermetti lil dik il-persuna biex topera stazzjon minn
fejn jimtela l-petroleum u, jew biex twettaq l-attività ta’ distributur
tal-karburanti;

"provditur ta’ servizz" tfisser kull persuna naturali li  tkun
ċittadin ta’ Stat Membru, jew kull persuna ġuridika stabbilita fi Stat
Membru, li tkun toffri jew tipprovdi servizz;

"raġunijiet aktar importanti relatati mal-interess pubbliku" tfisser
raġunijiet rikonoxxuti bħala tali fil-każistika tal-Qorti tal-Ġustizzja
Ewropea, u li dawn ir-raġunijiet joffru ġustifikazzjoni għal ħruġ ta’
xi awtorizzazzjoni jew għall-ħruġ ta’ xi kundizzjoni għal dik l-
awtorizzazzjoni jew għal kull deċiżjoni politika oħra meħuda skond
dik  l -awtor izzazz jon i ,  meta  d ik  l -awtor izzazz joni ,  u ,  j ew
kundizzjoni u, jew deċiżjoni politika għal dik l-awtorizzazzjoni ma
tkunx tista’ tinħareġ jew tiġi mogħtija taħt ċirkostanzi normali ħlief
għal dawk ir-raġunijiet aktar importanti relatati mal-interess
pubbliku li jinkludu xi waħda minn dawn ir-raġunijiet li ġejjin:

(a) il-politika pubblika, s-sigurezza pubblika, s-sigurtà
pubblika u s-saħħa pubblika, iżda, dawn ir-raġunijiet
għandhom jiġu interpretati skond l-Artikolu 46 u l-

Artikolu 55 tat-Trattat;

(b) iż-żamma tal-ordni fis-soċjetà;

(ċ) l-objettivi politiċi soċjali;

(d) il-protezzjoni ta’ riċevituri tas-servizz;

(e) il-protezzjoni tal-konsumatur;

(f) il-ġlieda kontra l-frodi;

(g) il-protezzjoni tal-ambjent; u

(h) il-prevezjoni tal-kompetizzjoni inġusta;

"ir-Regolatur" tfisser ir-Regolatur għas-Servizzi tal-Enerġija u l-
Ilma:

Iżda kull meta l-Regolatur jkun meħtieġ li jeżerċita l-
funzjonijiet tiegħu taħt dawn ir-regolamenti f ’dak li għandu
x’jaqsam ma’ xi vettura tad-distribuzzjoni tal-karburanti, ir-
Regola tur  għandu jaġixxi  bi l -kol laborazz joni  ta l -awtor i tà
responsabbli għat-trasport;

"riċevitur" tfisser kull persuna naturali li tkun ċittadina ta’ Stat
Membru jew li tkun tibbenefika mid-drittijiet mogħtija lilha mill-
atti  Komunitarji ,  jew kull persuna ġuridika stabbilita fi  Stat
Membru, li, għal finijiet professjonali jew mhux professjonali,
tuża,  jew tkun t ixt ieq tuża,  servizz mhux għal  korr ispet t iv
finanzjarju;

"servizz" tfisser kull attività ta’ persuni li jaħdmu għal rashom, u
magħmula għal korrispettiv finanzjarju;

"spettur" tfisser kull impjegat jew uffiċjal tar-Regolatur jew kull
persuna oħra  hekk mqabbda u  awtor izzata  bi l -miktub mir-
Regolatur, skond id-dispożizzjonijiet tal-Att, biex tispezzjona u
tivverifika konformità ma’ dawn ir-regolamenti u kull kundizzjoni
ta’ awtorizzazzjoni;

"spezzjoni ta’ verifika" tfisser spezzjoni mwettqa minn persuna
kompetenti biex tivverifika li l-faċilità awtorizzata qegħda tiġi
operata u miżmuma skond kull kundizzjoni ta’ awtorizzazzjoni u
linji gwida skond kif ir-Regolatur jista’ minn żmien għal żmien
joħroġ;

"stabbiliment" tfisser l-għemil attwali ta’ xi attività ekonomika,
mill-provditur awtorizzat għal perjodu indefinit u permezz ta’
infrastruttura stabbli li minnu n-negozju ta’ provvista ta’ servizzi
jkun qiegħed tassew iseħħ;

"Stat Membru" tfisser stat membru tal-Unjoni Ewropea;

"s tazz jon  minn  fe jn  j imte la  l -pe tro leum"  t fisser faċi l i tà
awtorizzata li tkun ġiet approvata mir-Regolatur biex taħżen il-
petroleum f’post għall-bejgħ bl-imnut jew f’post kummerċjali, u li
jista’ jkun soġġett għal dawk il-kundizzjonijiet li r-Regolatur jista’
jistabbilixxi f’dik l-awtorizzazzjoni li tkun tapplika għall-każ;

"tibdil materjali" tfisser kull tibdil li fil-limiti tal-applikabbilità
tal-awtorizzazzjoni, jista’ fl-opinjoni tar-Regolatur jaffettwa b’mod
raġonevoli l-operazzjoni sigura tal-faċilità awtorizzata, u tinkludi
tibdil, tneħħija, tiswija, skambjar jew waqfien mill-użu ta’ kull

tagħmir kemm jekk tal-elettr iku jew mekkaniku, l i  jkun ser
jaffettwa l-operazzjoni sigura tal-faċilità awtorizzata;

"trasferiment" tfisser u tinkludi kull negozju jew bejgħ kemm
jekk bl-imnut jew bl-ingrossa, jew b’donazzjoni;

"Trattat" tfisser it-trattat li jwaqqaf l-Komunità Ewropea;

L.S. 65.22
"vettura tad-distribuzzjoni tal-karburanti" tfisser vettura inkluż

dak kollu li jkun fiha, kif imfissra fir-Regolamenti dwar Vetturi bil-
Mutur (Trasport tal-Merkanzija Perikoluża fit-Triq) maħsuba għall-
fini li tiddistribwixxi il-petroleum lill-faċilitajiet awtorizzati:

Iżda f’dan il-każ il-kelma "petroleum" għandu jkollha l-
istess t ifsira kif  mogħtija l ilha fit- t ifsira ta’ distributur tal-
karburanti; u

"żennuna" tfisser tagħmir għal kontroll tal-fluss ta’ karburanti
waqt operazzjoni ta’ tqassim.

Ħtieġa ta’ 
awtorizzazzjoni.

3. L-operazzjonijiet u l-attivitajiet li ġejjin għandhom ikunu
jeħtieġu awtorizzazzjoni:

(a) l-operazzjoni ta’ stazzjon minn fejn jimtela l-
petroleum; jew

(b) l-operazzjoni ta’ faċilità sekondarja tal-ħżin tal-
petroleum; jew

(ċ) it-twettiq tal-attività ta’ distributur tal-karburanti.

Awtorizzazzjoni-
jiet u notifiki 
mogħtija lil jew 
riċevuti mir-
Regolatur.
Emendat:
XXV. 2015.41.

4. (1) Ir-Regolatur jista’ skont dawn ir-regolamenti, jagħti
awtorizzazzjoni u, jew awtorizzazzjonijiet għal:

(a) l-operazzjoni ta’ stazzjon minn fejn jimtela l-
petroleum;

(b) l-operazzjoni ta’ faċilità sekondarja tal-ħżin tal-
petroleum; u

(ċ) it-twettiq tal-attività ta’ distributur tal-karburanti:

Iżda dik il-persuna li għaliha tkun inħarġet awtorizzazzjoni
għandha tissodisfa dawk il-kundizzjonijiet kif jistgħu jkunu
speċifikati fl-awtorizzazzjoni, f ’dawn ir-regolamenti u f ’kull liġi
oħra li tkun tapplika.

(2) Il-ħżin ta’ karburanti ta’ kategorija 1 li jeċċedi 300 litru,
huwa projbit:

L.S. 545.17
Iżda dak il-ħżin għandu jkun permess meta tkun inħarġet

awtorizzazzjoni għal faċilità primarja tal-ħżin taħt ir-Regolamenti
dwar il-Petroleum għas-Suq tal-Karburanti bl-Ingrossa fuq l-Art,
għal dak l-użu mir-Regolatur jew dak il-ħżin ikun permess skond
awtorizzazzjoni maħruġa taħt dawn ir-regolamenti għal stazzjon
minn fejn jimtela l-petroleum.

(3) Fil-każ ta’ faċilità sekondarja tal-ħżin tal-petroleum li
tintuża għall-ħżin ta’ karburanti ta’ kategorija 2 li jeċċedi 300 litru,
iżda mhux aktar minn 3,000 litru, minflok applikazzjoni għal
awtorizzazzjoni biex tiġi operata faċilità sekondarja tal-ħżin tal-
petroleum, għandha tkun meħtieġa notifikazzjoni preżentata fil-
forma stabbilita mir-Regolatur. Flimkien mal-preżentazzjoni ta’ dik
in-notifikazzjoni, ir-Regolatur għandu jeħtieġ lill-applikant biex

jippreżenta ċertifikat tal-faċilità tal-ħżin minn persuna kompetenti,
b’dak il-mod u manjiera li r-Regolatur jista’ jistabbilixxi.

(4) Fil-każ ta’ faċilità sekondarja tal-ħżin tal-petroleum li
tintuża għall-ħżin ta’ karburanti ta’ kategorija 3 li teċċedi 300 litru
iżda mhux aktar minn 3,000 litru, minflok l-applikazzjoni għall-
ħruġ ta’ awtorizzazzjoni biex tiġi operata faċilità sekondarja tal-
ħż in  ta l -petro leum ,  għandha  tkun meħt ieġa  not i f ikazz joni
preżentata fil-forma stabbilita mir-Regolatur. Flimkien mal-
preżentazzjoni ta’ dik in-notifikazzjoni, ir-Regolatur għandu
jeħtieġ li l-applikant jippreżenta ċertifikat tal-faċilità tal-ħżin minn
persuna kompetenti, b’dak il-mod u manjiera li r-Regolatur jista’
jistabbilixxi.

Dispożizzjonijiet 
transitorji għar-
rigward ta’ 
operaturi eżistenti.
Emendat:
XXV. 2015.41.
A.L. 40 tal-1986.

5. (1) Kull persuna, li qabel id-dħul fis-seħħ ta’ dawn ir-
regolamenti, kienet involuta f’xi attività jew operazzjoni relatata
mal-petroleum u li jkollha fil-pussess tagħha awtorizzazzjoni
valida biex tagħmel dan taħt ir-Regolamenti tal-1986 dwar il-
Pitrolju (Stazzjonijiet ta’ Pompi tal-Petrol)*, tista’ tkompli teżerċita
dawk l-attivitajiet kif awtorizzata taħt il-kundizzjonijiet eżistenti
tal-awtorizzazzjoni għall-ewwel sena kalendarja mid-dħul fis-seħħ
ta’ dawn ir-regolamenti jew mill-għoti ta’ awtorizzazzjoni ġdida,
skond liema tiġi l-ewwel:

Iżda dik il-persuna għandha tapplika mar-Regolatur għal
awtorizzazzjoni ġdida li tkun tapplika kif elenkata fir-regolament
4(1) fi żmien xahrejn mill-ġurnata li fiha jkun intbagħat avviż mir-
Regolatur biex tapplika għal dik l-awtorizzazzjoni:

Iżda wkoll dik il-persuna għandha tkun konformi ma’ dawk
i l - k u n d i z z j o n i j i e t  t a l - a w t o r i z z a z z j o n i  k i f  s t a b b i l i t i  f l -
awtorizzazzjoni l-ġdida li tista’ tinħareġ mir-Regolatur b’effett
minn dik id-data li r-Regolatur jista’ jistabbilixxi.

(2) Kull persuna, li mad-dħul fis-seħħ ta’ dawn ir-regolamenti,
tkun qegħda twettaq xi attività jew operazzjoni li tkun relatata mal-
petroleum u jkollha fil-pussess tagħha awtorizzazzjoni valida biex
tmexxi negozju ta’ distributur tal-karburanti ,  t ista’ tkompli
teżerċita dawk l-attivitajiet kif awtorizzata taħt awtorizzazzjonijiet
eżistenti għall-ewwel sena kalendarja mid-dħul fis-seħħ ta’ dawn
ir-regolamenti jew mill-għoti ta’ awtorizzazzjoni ġdida, skont
liema tiġi l-ewwel:

Iżda dik il-persuna għandha tapplika mar-Regolatur għal
awtorizzazzjoni ġdida li tkun tapplika kif elenkata fir-regolament
4(1) fi żmien xahrejn mill-ġurnata meta jkun intbagħat avviż mir-
Regolatur sabiex tapplika għal dik l-awtorizzazzjoni:

Iżda wkoll dik il-persuna għandha tkun konformi ma’ dawk
i l - k u n d i z z j o n i j i e t  t a l - a w t o r i z z a z z j o n i  k i f  s t a b b i l i t i  f l -
awtorizzazzjoni l-ġdida li tista’ tinħareġ mir-Regolatur b’effett
mid-data li r-Regolatur jista’ jistabbilixxi.

(3) Kull persuna li mad-dħul fis-seħħ ta’ dawn ir-regolamenti
tkun topera faċilità tal-ħżin li tkun faċilità sekondarja tal-ħżin tal-
petroleum skond dawn ir-regolamenti, tista’ tkompli topera dik il-

*Revokati b’dawn ir-regolamenti.

faċilità tal-ħżin għall-ewwel sitt xhur mid-dħul fis-seħħ ta’ dawn ir-
regolamenti jew mill-għoti ta’ awtorizzazzjoni ġdida, skond liema
tiġi l-ewwel:

Iżda dik il-persuna għandha tapplika mar-Regolatur għal
awtorizzazzjoni kif elenkata fir-regolament 4(1), fi żmien tliet xhur
mid-data tad-dħul fis-seħħ ta’ dawn ir-regolamenti:

Iżda wkoll dik il-persuna għandha tkun konformi ma’ dawk
i l - k u n d i z z j o n i j i e t  t a l - a w t o r i z z a z z j o n i  k i f  s t a b b i l i t i  f l -
awtorizzazzjoni l-ġdida li għandha tkun maħruġa b’effett minn dik
id-data li r-Regolatur għandu jistabbilixxi.

(4) Fil-perjodu bejn id-data meta dawn ir-regolamenti jidħlu
fis-seħħ u d-data meta l-awtorizzazzjonijiet il-ġodda jidħlu fis-
seħħ, il-persuna awtorizzata jew il-provditur awtorizzat għandhom
isegwu kull direzzjoni u kundizzjoni li r-Regolatur jista’ joħroġ jew
jistabbilixxi:

Iżda meta dawk il-kundizzjonijiet ikunu inkonsistenti mal-
awtorizzazzjoni l i  tkun fis-seħħ, i l-kundizzjonijiet  i l-ġodda
għandhom jgħoddu.

(5) Kull ftehim eżistenti bejn l-operaturi preżenti għandu jiġi
dikjarat null u mhux validu, kemm-il darba dan ikun inkonsistenti
mad-dispożizzjonijiet ta’ dawn ir-regolamenti.

(6) Ir-Regolatur jista’ jeħtieġ operaturi eżistenti biex itejbu l-
faċilità awtorizzata jew vetturi tad-distribuzzjoni tal-karburanti u
attivitajiet tagħhom għal standards, linji gwida u, jew kodiċijiet ta’
prattika approvati:

Iżda jekk ikun jeżisti periklu gravi għas-sigurtà, il-persuna
awtorizzata jew provditur awtorizzat għandhom minn jeddhom
ineħħu dak il-periklu, u minn hemm ’il quddiem javżaw lir-
Regolatur b’dik it-tneħħija:

Iżda wkoll ir-Regolatur jista’ fid-diskrezzjoni tiegħu
jistabbilixxi kundizzjonijiet transitorji speċjali tal-awtorizzazzjoni
wara li jieħu f’kunsiderazzjoni s-sitwazzjoni eżistenti.

(7) Persuna li jkollha warrant biex tipprattika l-professjoni ta’
inġinier, u li jkollha għarfien suffiċjenti, esperjenza u kapaċità kif
approvati mir-Regolatur tista’ taġixxi bħala persuna kompetenti,
għall-f inij iet  ta’  u skont dawn ir-regolamenti ,  għal  perjodu
transitorju ta’ sena wara d-dħul fis-seħħ ta’ dawn ir-regolamenti.

(8) Kull dritt li jkun japplika għall-awtorizzazzjoni l-ġdida
għandu jkun jappl ika pro rata  mid-data tal-ħruġ sal-31 ta’
Diċembru 2009.

Kundizzjonijiet 
ġenerali ta’ 
awtorizzazzjoni-
jiet.
Emendat:
XXV. 2015.41.

6. (1) L-awtorizzazzjonijiet għandhom jinħarġu mir-
Regola tu r  f ’dak  l i  għandu  x’ jaqsam mal -eżekuzz jon i  t a l -
operazzjoni j ie t ,  a t t ivi taj ie t  u prat t iċ i  msemmija f ’dawn i r-
regolamenti u għandhom jinkludu l-pattijiet u l-kundizzjonijiet
għall-eżekuzzjoni ta’ dawk l-operazzjonijiet, attivitajiet u prattiċi:

Iżda kull kundizzjoni għall-għoti ta’ xi awtorizzazzjoni
għal stabbiliment ġdid m’għandhiex tiddupplika l-ħtiġiet u l-
kontrolli li jkunu ekwivalenti jew komparabbli b’mod essenzjali

fir-rigward tal-fini tagħhom li għalihom il-provditur awtorizzat
ikun diġà soġġett fi Stat Membru ieħor jew f’Malta.

(2) Awtorizzazzjoni maħruġa mir-Regolatur għandha tkun bil-
miktub u, kemm-il darba ma tiġix mħassra, sospiża jew revokata
skont  xi  kundizzjoni  l i  tkun t insab f iha jew skont  dawn ir-
regolamenti jew skont xi liġi oħra, għandha tibqa’ fis-seħħ għal dak
il-perjodu skont kif jista’ jkun imsemmi fl-awtorizzazzjoni.

(3) Ebda ħaġa f’dawn ir-regolamenti m’għandha tipprojbixxi r-
Regolatur milli joħroġ awtorizzazzjoni weħidha li tkun tinkludi
aktar minn awtorizzazzjoni waħda.

(4) L-awtorizzazzjonijiet, kemm-il darba ma jiġux revokati,
għandhom ikunu validi għal perjodu ta’ snin ekwivalenti għal:

(a) għaxar snin fil-każ ta’ awtorizzazzjoni biex jiġi operat
stazzjon minn fejn jimtela l-petroleum;

(b) erba’ snin fil-każ ta’ awtorizzazzjoni biex tiġi operata
faċilità sekondarja tal-ħżin tal-petroleum;

(ċ) sitt snin fil-każ ta’ awtorizzazzjoni biex tiġi mwettqa l-
attività ta’ distributur tal-karburanti.

(5) Awtorizzazzjoni maħruġa mir-Regolatur taħt dawn ir-
regolamenti m’għandhiex teżenta lill-persuna awtorizzata jew lill-
provditur awtorizzat mill-ħtieġa li jakkwista xi awtorizzazzjoni
oħra jew permess ieħor li jistgħu jeħtieġu taħt kull liġi oħra.

Każijiet speċjali.
Emendat:
XXV. 2015.41.

7. (1) Fil-każ ta’ xi awtorizzazzjoni biex jiġi operat stazzjon
minn fejn jimtela l-petroleum, jew awtorizzazzjoni biex tiġi operata
faċilità sekondarja tal-ħżin tal-petroleum, kull faċilità awtorizzata
għandha tkun awtorizzata separatament. Kull awtorizzazzjoni
separata għandha b’mod ċar tindika l-post u l-indirizz fejn tkun
tinsab il-faċilità awtorizzata u tinħareġ f ’isem is-sid tal-faċilità
awtorizzata. Il-persuna awtorizzata jew il-provditur awtorizzat
għandhom ikunu responsabbli għall-awtorizzazzjoni u għall-
osservanza tal-kundizzjonijiet tal-awtorizzazzjoni.

(2) Fil-każ ta’ awtorizzazzjoni biex tiġi mwettqa l-attività ta’
distributur tal-karburanti, l-awtorizzazzjoni għandha tkopri l-
vetturi kollha tad-distribuzzjoni tal-karburanti li jintużaw għad-
distribuzzjoni tal-karburanti:

Iżda l-provditur awtorizzat għandu jinforma minnufih lir-
Regolatur b’kull żjieda jew tnaqqis fin-numru ta’ vetturi tiegħu
għad-distribuzzjoni tal-karburanti.

(3) L-għoti ta’ xi awtorizzazzjoni skont dawn ir-regolamenti
m’għandhiex tkun tiftiehem li qegħda tawtorizza lill-provditur
awtorizzat biex imexxi kull attività jew operazzjoni tkun kif tkun
deskritta relatata ma’ biofuels:

Iżda r-Regolatur jista’ jawtorizza b’mod espressiv lill-
provditur awtorizzat biex iwettaq kull attività jew operazzjoni
relatata ma’ biofuels kif hu jista’ jistabbilixxi bil-miktub. Meta
tjagħmel dan, ir-Regolatur jista’ tjimponi dawk il-kundizzjonijiet
kollha li hu jista’ jikkunsidra adatti fiċ-ċirkostanzi.

Applikazzjonijiet 
għal 
awtorizzazzjoni u 
dritt għal 
applikazzjoni.
Emendat:
XXV. 2015.41.

8. (1) Kull persuna li tkun tixtieq -

(a) topera stazzjon minn fejn jimtela l-petroleum; jew

(b) topera faċilità sekondarja tal-ħżin tal-petroleum; jew

(ċ) twettaq l-attività ta’ distributur tal-karburanti,

għandha tippreżenta applikazzjoni bil-miktub lir-Regolatur b’dak
il-mod u manjiera li r-Regolatur jista’ jistabbilixxi.

(2) Għandu jkun imħallas lir-Regolatur dritt għal applikazzjoni
li ma jingħatax lura kif stabbilit fit-Tieni Skeda mal-applikazzjoni
għal awtorizzazzjoni.

Proċedura li 
tiddetermina l-
applikazzjonijiet.
Emendat:
XXV. 2015.41.

9. (1) Ir-Regolatur għandu jistabbilixxi l-proċedura tiegħu
għall-finijiet li jiddetermina applikazzjoni għal:

(a) awtorizzazzjoni biex jiġi operat stazzjon minn fejn
jimtela l-petroleum;

(b) awtorizzazzjoni biex tiġi operata faċilità sekondarja
tal-ħżin tal-petroleum; u

(ċ) awtorizzazzjoni biex tiġi mwettqa l-attività ta’
distributur tal-karburanti.

(2) Ir-Regolatur għandu jinforma lill-applikant bil-miktub fi
żmien raġonevoli li m’għandux ikun ta’ iżjed minn sitt xhur mid-
data meta tiġi riċevuta applikazzjoni valida, b’kull deċiżjoni
meħuda dwar xi  appl ikazzjoni  għal  awtorizzazzjoni  jew xi
applikazzjoni għat-tiġdid ta’ awtorizzazzjoni jew kull raġuni valida
li timpedixxi lir-Regolatur milli jilħaq dik id-deċiżjoni.

Tiġdid, tibdil eċċ., 
ta’ 
awtorizzazzjoni.
Emendat:
XXV. 2015.41.

10. (1) Meta awtorizzazzjoni tiskadi, din tista’ tiġi mġedda, u
appl ikazzjoni  għat- t iġdid ta’  awtor izzazzjoni  għandha t iġ i
preżentata bil-miktub lir-Regolatur b’dak il-mod u manjiera li r-
Regola tur  j i s ta ’  j t eħ t ieġ ,  s i t t  xhur  qabel  id-da ta  l i  f iha  l -
awtorizzazzjoni tkun tiskadi.

(2) Ir-Regolatur jista’ jbiddel, jemenda, jissostitwixxi, iżid jew
iħassar  kull  kundizzjoni  tal-awtorizzazzjoni  mġedda u jżid
kundizzjonijiet speċifiċi  ri levanti għal kull  awtorizzazzjoni
individwali  kif  i r-Regolatur iqis  l i  jkunu ġust if ikat i  b’mod
raġonevoli fiċ-ċirkostanzi.

Ħlas ta’ drittijiet 
għal awtorizzaz-
zjonijiet.
Emendat:
XXV. 2015.41.

11. (1) L-ewwel dritt għal awtorizzazzjoni għandu jkun
imħallas mill-persuna awtorizzata jew mill-provditur awtorizzat fi
żmien tletin ġurnata mill-għoti tal-awtorizzazzjoni u minn hemm ’il
q u d d i e m  k u l l  s e n a  f ’ g ħ e l u q  i s - s e n a  t a l - g ħ o t i  t a ’  d i k  l -
awtorizzazzjoni jew xi data oħra li  r-Regolatur jista’ b’mod
raġonevoli jistabbilixxi.

(2) L-ammont tad-dritt għal awtorizzazzjoni għandu jkun
skond kif imsemmi fit-Tielet Skeda u għandu jkun imħallas lir-
Regolatur kull sena.

(3) Jekk xi dritt għal awtorizzazzjoni li għandu jitħallas skont
is-subregolament (2) ma jkunx ġie mħallas fi żmien tletin ġurnata,
ir-Regolatur għandu wara li jiskadi dak iż-żmien, jinforma lill-
persuna awtorizzata jew lill-provditur awtorizzat hekk kif jista’
jkun il-każ, li d-dritt għal awtorizzazzjoni tiegħu ma jkunx ġie hekk

mħallas billi jinfurmah dwar in-nuqqas tiegħu li jħallas dak id-dritt.

(4) Ir-Regolatur għandu jitqies li kien konformi mas-
subregolament (3) jekk dak l-avviż ikun intbagħat bil-posta
reġistrata, fl-indirizz tas-soltu jew magħruf l-aħħar tal-persuna
awtorizzata jew provditur awtorizzat li d-dritt għal awtorizzazzjoni
tiegħu ma jkunx ġie hekk imħallas.

Ħtieġa li tapplika 
mill-ġdid f’każ ta’ 
nuqqas li titħallas 
awtorizzazzjoni.
Emendat:
XXV. 2015.41.

12. (1) Jekk xi dritt għal awtorizzazzjoni msemmi fir-
regolament 11 ma jitħallasx fi żmien tletin ġurnata wara d-data li
fiha l-avviż imsemmi f ’dak ir-regolamenti jkun intbagħat b’ittra
reġistrata, l-awtorizzazzjoni li għaliha jkun qiegħed jirreferi ma
tibqax aktar fis-seħħ, u jekk il-persuna li lilha tkun ġiet mogħtija
tkun tixtieq terġa’ topera stazzjon minn fejn jimtela l-petroleum
jew li topera faċilità sekondarja tal-ħżin tal-petroleum  jew li
twettaq l-attività ta’ distributur tal-karburanti, dik il-persuna
għandha wara tkun teħtieġ li tapplika għal awtorizzazzjoni ġdida.

(2) Meta jikkunsidra applikazzjoni bħal dik, ir-Regolatur jista’
jieħu f’konsiderazzjoni n-nuqqas preċedenti tal-applikant li jħallas
id-dritt għal awtorizzazzjoni u ta’ kull spjegazzjoni dwar dak in-
nuqqas li l-applikant jista’ jippreżenta lir-Regolatur.

Kundizzjonijiet 
dwar l-għoti u t-
tiġdid ta’ 
awtorizzazzjoni-
jiet.
Emendat:
XXV. 2015.41.

13. (1) Ir-Regolatur għandu jtadotta kondizzjonijiet xierqa,
oġġettivi u trasparenti relatati mal-għoti tal-awtorizzazzjoni skont
il-prinċipji tal-ġustizzja naturali.

(2) Meta jieħu deċiżjoni dwar l-għoti, ħruġ, emenda jew tiġdid
jew kull ħaġa oħra li tolqot awtorizzazzjoni maħruġa taħt dawn ir-
regolamenti, ir-Regolatur jista’ jieħu f’konsiderazzjoni dan li ġej:

(a) il-konformità tal-applikant mal-permessi u l-
awtorizzazzjonijiet l-oħa kollha rilevanti, jkunu kif
ikunu deskritti, maħruġa minn xi awtorità pubblika
oħra;

(b) il-kapaċità tal-applikant li jiżgura l-kundizzjonijiet ta’
sigurtà fil-kuntest tal-awtorizzazzjoni li għaliha jkun
qed japplika;

(ċ) l-integrità privata u professjonali tal-applikant;

(d) il-protezzjoni tas-saħħa u sigurtà tal-ħaddiema;

(e) il-protezzjoni tal-ambjent;

(f) ir-reġistru ta’ konformità ma’ dawn ir-regolamenti u
ta’ kull liġi oħra rilevanti mill-persuna li għaliha tkun
ser tittieħed id-deċiżjoni;

(g) kemm huma adatti l-faċilità li tkun ser tiġi awtorizzata
jew il-faċilità awtorizzata hekk kif jista’ jkun il-każ u,
jew vetturi f’dak li għandu x’jaqsam ma’ sigurtà,
saħħa, sigurezza, sustanzi perikolużi, ambjent, użu tal-
art u ħtiġiet tal-ippjanar;

(h) il-bżonn għal faċilitajiet u servizzi li għandhom jiġu
provduti lill-konsumaturi fil-faċilità konċernata u sa
fejn jistgħu jiġu moqdija l-interessi tal-konsumaturi;

(i) il-possibilità ta’ kundizzjoni monopolistika jew
oligopolistika fl-industrija tas-suq tal-petroleum bl-

imnut fuq l-art detrimentali għall-interess pubbliku li
jkun qed jinħoloq jew li jkun qed jiġi aggravat, u sa
fejn tista’ tiġi affettwata il-kompetizzjoni ġusta u
raġonevoli fil-bejgħ bl-imnut tal-petroleum;

(j) kull ħaġa oħra rilevanti għall-provvista, distribuzzjoni,
u bejgħ bl-imnut fl-ordni tal-petroleum f’Malta; u

(k) l-interess pubbliku b’mod ġenerali.

Raġunijiet għar-
rifjut ta’ 
awtorizzazzjoni.
Emendat:
A.L. 184 tal-2012;
XXV. 2015.41.

14. Ir-Regolatur għandu d-dritt li jirrifjuta talba għal ħruġ ta’
awtorizzazzjoni jew, jekk awtorizzazzjoni tkun inħarġet, talba għat-
tiġdid tal-awtorizzazzjoni, għar-raġunijiet li:

(a) ir-Regolatur jikkunsidra li t-talba ma tkunx konformi
ma’ xi wieħed jew aktar mill-kriterji imsemmija fir-
regolament 13; jew

(b) l-applikazzjoni ma jkunx fiha dik l-informazzjoni
kollha mitluba mir-Regolatur fil-formula tal-
applikazzjoni jew kull informazzjoni oħra
supplimentari li r-Regolatur jista’ jitlob mingħand l-
applikant bil-għan li tiġi determinata l-applikazzjoni
għal awtorizzazzjoni; jew

(ċ) l-applikazzjoni ma jkollhiex magħha dak id-dritt għal
applikazzjoni kif imsemmi skont dawn ir-regolamenti:

Iżda għal kull deċiżjoni meħudha mir-Regolatur, inkluż ir-
rifjut jew ir-revoka ta’ xi awtorizzazzjoni, għandha tingħata raġuni
sħiħa u għandha tkun soġġetta għal kontestazzjoni quddiem it-
Tribunal tar-Reviżjoni Amministrattiva:

Iżda wkoll fil-każ ta’ nuqqas tar-Regolatur li jinforma lill-
applikant f’dak li għandhu x’jaqsam ma’ kull deċiżjoni meħuda li
tirrigwarda aċċess għal xi attività ta’ servizz jew l-eżerċizzju ta’
dik l-attività, inkluż ir-rifjut jew ir-revoka ta’ xi awtorizzazzjoni,
m’għandux ifisser f ’kull mod ikun li jkun, li r-Regolatur ikun
approva b’mod impliċitu dik l-awtorizzazzjoni għal xi attività ta’
servizz jew l-eżerċizzju ta’ dik l-attività u li l-applikant ikun ġie
mogħti b’mod awtomatiku aċċess għal attività ta’ servizz jew l-
eżerċizzju ta’ dik l-attività.

Preżentazzjoni ta’ 
ċertifikat tal-
osservanza.
Emendat:
XXV. 2015.41.

15. (1) Il-provdituri awtorizzati li jkunu awtorizzati biex
joperaw stazzjon minn fejn jimtela l-petroleum, għandhom kull
sena  jew k i f  j i s ta ’  jkun meħt ieġ  xor t ’oħra  mir-Regola tur,
jippreżentaw ċertifikat ta’ osservanza debitament iffirmat minn
persuna kompetenti, flimkien mad-dritt għal awtorizzazzjoni li
jitħallas kull sena skond ir-regolament 11. Dak iċ-ċertifikat ta’
osservanza għandu jkun b’dak il-mod u manjiera li r-Regolatur
jista’ jistabbilixxi.

(2) Il-persuni awtorizzati biex joperaw faċilitajiet sekondarji
ta’ ħżin tal-petroleum għandhom kull sentejn jew kif jista’ jkun
meħtieġ xort’oħra mir-Regolatur, j ippreżentaw ċertifikat ta’
osservanza debitament iffirmat minn persuna kompetenti, flimkien
mad-dritt għal awtorizzazzjoni li jitħallas taħt ir-regolament 11.
Dak iċ-ċertifikat ta’ osservanza għandu jkun b’dak il-mod u
manjiera li r-Regolatur jista’ jistabbilixxi.

(3) Ebda applikazzjoni għall-ħruġ ta’ xi awtorizzazzjoni u ebda
tiġdid ta’ xi awtorizzazzjoni m’għandhom jiġu aċċettati jew ikunu
proċessati mir-Regolatur, hekk kif jista’ jkun il-każ, kemm il-darba
ma jkollhomx magħhom ċertifikat ta’ osservanza rilevanti msemmi
fis-subregolament (1) jew fis-subregolament (2).

Setgħat tar-
Regolatur biex 
jimponi 
kundizzjonijiet ta’ 
awtorizzazzjoni.
Emendat:
XXV. 2015.41.

16. (1) Ir-Regolatur għandu jkollu s-setgħa li jinkludi fl-
awtorizzazzjoni maħruġa taħt dawn ir-regolamenti  dawk il-
kundizzjonijiet li r-Regolatur jikkunsidra meħtieġa u xierqa.

(2) Kull waħda mill-awtorizzazzjonijiet individwali msemmija
f i r - r e g o l a m e n t  4 ( 1 )  g ħ a n d u  j k o l l h a  g ħ a d d  m i n i m u  t a ’
kundizzjonijiet ġenerali:

Iżda kundizzjonijiet speċjali għandhom ikunu annessi ma’
kull awtorizzazzjoni maħruġa taħt dawn ir-regolamenti.

(3) Il-persuna awtorizzata jew il-provditur awtorizzat
għandhom f’kull ħin ikunu konformi ma’ dawn ir-regolamenti u
mal-kundizzjonijiet tal-awtorizzazzjoni.

(4) Il-kundizzjonijiet inklużi fl-awtorizzazzjoni jista’ jkun
f i h o m ,  i ż d a  m h u x  n e ċ e s s a r j a m e n t  i k u n u  l i m i t a t i  g ħ a l ,
dispożizzjonijiet dwar:

(a) l-għoti u t-terminu tal-awtorizzazzjoni;

(b) kundizzjonijiet ta’ sospensjoni, varjazzjoni u
trasferiment tal-awtorizzazzjoni;

(ċ) il-ħtiġiet għall-konformità mal-kundizzjonijiet,
direzzjonijiet, ittri amministrattivi, standards, linji
gwida, kodiċi ta’ prattika jew regoli mogħtija mir-
Regolatur jew kif jistgħu jiġu stabbiliti bil-liġi;

(d) l-obbligi tal-persuna awtorizzata jew tal-provditur
awtorizzat li jkunu jinkludu, iżda mhux limitati għal,
obbligi ta’ servizz lill-konsumatur;

(e) il-provvista ta’ żoni ġeografiċi speċifiċi fil-pajjiż;

(f) il-promozzjoni tal-operazzjoni effiċjenti tas-suq tal-
petroleum u l-protezzjoni tal-konsumaturi skond l-
irħas prezzijiet possibbli kumbinati mal-ogħla kwalità
tal-prodotti tal-petroleum;

(g) il-monitoraġġ u r-reġistrazzjoni tal-operazzjonijiet
awtorizzati;

(h) ir-rappurtaġġ, verifiki u preżentazzjoni ta’
informazzjoni lir-Regolatur;

(i) l-ispezzjoni, kopji li jsiru u estratti meħuda minn kotba
u r-reġistri miżmuma mill-persuna awtorizzata jew
mill-provditur awtorizzat u t-twettiq ta’ miżuri u
testijiet f’dak li għandu x’jaqsam ma’ kull faċilità
awtorizzata, beni jew pjanta;

(j) il-valutazzjoni u l-verifika tal-operazzjonijiet,
attivitajiet u prattiċi u l-konformità tagħhom mal-
kundizzjonijiet tal-awtorizzazzjoni; u

(k) ir-regolamentazzjoni tal-kumpanniji sussidjarji u, jew

kumpanniji li jkunu qegħdin jagħmlu parti mill-
operazzjonijiet, attivitajiet u prattiċi regolati.

(5) Kull persuna li tkun ingħatatilha awtorizzazzjoni taħt dawn
ir-regolamenti għandha:

(a) tikkonforma ruħha ma’ kull direzzjoni mogħtija mir-
Regolatur għal dawk l-affarijiet kif imsemmija fl-
awtorizzazzjoni jew li huma ta’ deskrizzjoni hekk
speċifikata;

(b) teżegwixxi l-operazzjonijiet, attivitajiet u prattiċi
regolati skond dawk il-kundizzjonijiet tal-
awtorizzazzjoni;

(ċ) taġixxi skond kull ħtieġa kif imsemmija fl-
awtorizzazzjoni jew li huma ta’ deskrizzjoni hekk
speċifikata; u

(d) tikkonforma ruħha mad-deċiżjonijiet jew direzzjonijiet
maħruġa mir-Regolatur.

Spezzjoni ta’ 
faċilità awtorizzata 
u vetturi tad-
distribuzzjoni tal-
karburanti.
Emendat:
XXV. 2015.41.

17. (1) L-ispetturi li jkunu imqabbda b’mod adatt mir-
Regolatur għandhom ikunu awtorizzati biex:

(a) jidħlu u jispezzjonaw xi faċilità awtorizzata;

(b) jispezzjonaw vetturi tad-distribuzzjoni tal-karburanti li
permezz tagħhom il-petroleum ikun ikkunsinnat,
maħżun, mibjugħ bl-imnut jew imqassam;

(ċ) jispezzjonaw kull tank, xogħol ta’ pajpijiet, pompa,
dispenser, tagħmir tal-elettriku, drenaġġ, tagħmir
anċillari u tagħmir ieħor jew beni direttament jew
indirettament marbutin mat-twettiq tal-kundizzjonijiet
tal-awtorizzazzjoni biex jiġi żgurat jekk dawn ikunux
konformi mal-kundizzjonijiet kif stabbiliti fl-
awtorizzazzjoni u ma’ kull direzzjoni tar-Regolatur.

(2) Kull spettur tar-Regolatur għandu f’kull waqt raġonevoli
jingħata aċċess liberu għal faċilitajiet awtorizzati u vetturi tad-
distribuzzjoni tal-karburanti, bil-għan li jiżgura jekk dawn ir-
regolamenti jew il-kundizzjonijiet annessi mal-awtorizzazzjoni
jkunux qegħdin jiġu osservati kif imiss. Il-persuna awtorizzata jew
il-provditur  awtorizzat  għandhom jagħtu l-għajnuna kollha
raġonevoli li dak l-ispettur jista’ jkun jeħtieġ għal dak il-għan.

Żamma ta’ 
kontijiet u 
transazzjonijiet tal-
petroleum.
Emendat:
XXV. 2015.41.

18. (1) Il-provdituri awtorizzati għandhom iżommu reġistri ta’
k u l l  t r a n s a z z j o n i  f ’ d a k  l i  g ħ a n d u  x ’ j a q s a m  m a ’  k u l l
awtorizzazzjoni li jkollhom u kull informazzjoni oħra dwar it-
transazzjonijiet  kollha permessi skond xi awtorizzazzjoni u
jżommu l-oriġinali tal-kontijiet kollha fil-post prinċipali tan-
negozju tagħhom għall-fini ta’ verifika mir-Regolatur. Il-provdituri
awtorizzati għandhom iżommu u jikkonservaw dawk ir-reġistri
għal perjodu minimu ta’ ħames snin, jew iżjed kif jista’ jiġi ordnat
mir-Regolatur:

Iżda r-Regolatur għandu jittratta bħala kunfidenzjali kull
informazzjoni akkwistata mill-persuna awtorizzata jew mill-
provditur awtorizzat, li l-persuna awtorizzata jew il-provditur

awtorizzat ikunu bagħtu lir-Regolatur, bħala sensittiva għall-
kummerċ u li r-Regolatur jaċċetta li tkun hekk, u meta jagħmel dan
ir-Regolatur m’għandux jikxef dik l-informazzjoni kemm-il darba
ma jkunx meħtieġ jagħmel dan bil-liġi jew b’xi ordni tal-Qorti, jew
skond xi  f tehim ma’ Dipart iment  ieħor  ta l -Gvern jew korp
imwaqqaf bil-liġi.

(2) Ir-Regolatur għandu jkollu d-dritt li jippubblika
informazzjoni f’dak li għandu x’jaqsam ma’ attivitajiet u statistiċi
relatati mal-petroleum:

Iżda l-pubblikazzjoni msemmija hawn qabel m’għandhiex
tirreferi għal xi provditur jew persuna awtorizzata partikolari u
għandha tkun skond il-liġijiet dwar il-protezzjoni u l-privatezza
tad-data.

Sistemi ta’ 
software u 
hardware li 
jintużaw fi 
stazzjonijiet minn 
fejn jimtela l-
petroleum.
Emendat:
XXV. 2015.41.

19.* (1) Kull attività f’dak li għandu x’jaqsam mal-mili ta’
tankijiet, tqassim ta’ prodotti tal-karburanti, kontroll ta’ stokk, wiri
ta’ prezzijiet u ħruġ ta’ riċevuti fi stazzjon minn fejn jimtela l-
petroleum  għandhom ikunu kontrollati,  sorveljati u reġistrati
b’sistema ta’ software:

Iżda dak is-software għandu jkun konformi ma’ kull
standard u direzzjoni li r-Regolatur jista’ minn żmien għal żmien
jidderiġi lill-provditur awtorizzat biex juża jew isegwi.

(2) Is-sistema ta’ software imsemmija fis-subregolament (1)
għandha fost affarijiet oħra:

(a) tippermetti qari dirett u kontinwu ta’ livelli ta’
tankijiet billi jintużaw sistemi ta’ dipping fit-tankijiet
b’konnessjoni remota;

(b) iddaħħal kull transazzjoni ta’ kunsinna għal kull
prodott fuq memorja li ma titħassarx;

(ċ) iddaħħal kull transazzjoni ta’ bejgħ għal kull prodott
fuq memorja li ma titħassarx;

(d) iddaħħal it-tibdil kollu tal-prezzijiet u tiżgura li l-prezz
li għandu jitħallas jkun l-istess prezz muri fuq id-
display tal-prezz u fuq id-dispensers flimkien;

(e) ikun iddisinjat b’dak il-mod li l-uniku dħul dirett
permess lill-provditur awtorizzat ikun il-bqija tal-
prezz, li ġaladarba jiġi mdaħħħal fis-sistema, għandu
jkun magħmul disponibbli għall-konsumaturi b’mod
xieraq, minn displays ċari ta’ prezzijiet fil-parti ta’
quddiem tal-pompa u fuq id-dispensers, u għandu jkun
imdaħħal fuq memorja li ma titħassarx;

(f) jippermetti it-titjib tas-software mal-aħħar verżjoni
tiegħu wara li jkun ingħata kunsens mir-Regolatur;

(g) jippermetti r-Regolatur biex tjikkonduċi kull test
rilevanti li hu jsta’ iqis neċessarju;

(h) jippermetti konnettività mqabbda mas-sistema
prinċipali minn monitoraġġ remot biex jissorvelja

*dan ir-regolament għadu mhux fis-seħħ.

tagħmir li jera’ jirkupra l-fwar.

Dan id-dħul u kull azzjoni fis-sistema tas-software
m’għandhomx ikunu mibdula, mħassra jew imneħħija mingħajr il-
kunsens bil-miktub mill-awtorità responsabbli biex tissorvelja dik
id-data.

(3) Is-sistema ta’ software imsemmija f’dan ir-regolament
għandha tkun verifikata darba kull sentejn minn entità kwalifikata
biex twettaq dawk il-verifiki.

(4) Is-sistema ta’ hardware li tintuża għandha tkun robusta,
sigura u li ma tistax tkun mimsusa.

Projbizzjoni u 
teħid ta’ kampjuni.

20. (1) Ebda persuna ma tista’ tbiegħ bl-imnut, taħżen jew
toffri għall-bejgħ prodotti tal-petroleum ħlief dawk permessi mil-
liġi.

(2) L-ispetturi għandhom ikunu awtorizzati biex jidħlu u
jispezzjonaw kull faċilità awtorizzata, u, jew kull vettura inklużi
vetturi tad-distribuzzjoni tal-karburanti li fihom ikun qed jiġi
maħżun, imħallat, imqassam, jew mibjugħ bl-imnut il-petroleum, u
li jieħdu kampjuni għall-ittestjar ta’ kull petroleum misjub jew
kontenut fihom.

(3) Matul il-kors tal-ispezzjoni, l-provditur awtorizzat jew il-
persuna awtorizzata għandhom jagħtu kull assistenza raġonevoli li
dawk l-ispetturi jistgħu jeħtieġu għal dak il-għan. Ebda kumpens
m’għandu jingħata l il l-provditur awtorizzat f ’dak li  għandu
x’jaqsam ma’ teħid ta’ kampjuni.

Disinn u 
kostruzzjoni ta’ 
faċilità 
awtorizzata.
Emendat:
XXV. 2015.41.

21. (1) Mingħajr preġudizzju għal kull dispożizzjoni oħra ta’
dawn ir-regolamenti jew ta’ kull liġi oħra, faċilitajiet awtorizzati
idd i s in ja t i  j ew mibn i ja  wara  d -dħul  f i s - seħħ  ta ’  dawn i r-
regolamenti, għandhom ikunu disinjati u mibnija skond standards
stabbiliti jew kif ordnat mir-Regolatur u, jew kif meħtieġ minn kull
aw to r i t à  oħ ra  k omp e ten t i  sk ond  i l - l i ġ i  bħa l a  r i żu l t a t  t a ’
konsultazzjoni jew ftehim mar-Regolatur.

(2) Ġaladarba d-disinn u l-kostruzzjoni ta’ xi faċilità
awtorizzata jkunu ġew imwettqa, persuna kompetenti għandha
tippreżenta ċertifikat bil-miktub li kull standard u ħtiġiet ta’ sigurtà
meħtieġa mill-provditur awtorizzat f’dak li għandu x’jaqsam mal-
faċilità awtorizzata jkunu ġew osservati.

Tibdil materjali.
Emendat:
XXV. 2015.41.

22. (1) Il-persuna awtorizzata jew il-provditur awtorizzat
m’għandhomx iwettqu jew jippermettu li jiġi mwettaq xi tibdil
materjali lill-faċilità awtorizzata, kemm il-darba ma jkunx inkiseb
minn qabel il-kunsens bil-miktub tar-Regolatur.

(2) Il-kunsens tar-Regolatur għat-tibdil materjali msemmi fis-
subregolament (1) m’għandux jeżenta lill-persuna awtorizzata jew
lill-provditur awtorizzat mill-ħtieġa li jakkwista xi approvazzjoni
oħra bil-miktub jew permess meħtieġ taħt kull liġi oħra.

(3) Ebda persuna ħlief il-persuna kompetenti, jew dik il-
persuna l-oħra approvata bil-miktub mir-Regolatur u sorveljata
minn persuna kompetenti m’għandha twettaq tibdil materjali fuq xi
faċilità awtorizzata.

(4) Fit-twettiq tat-tibdil materjali l-persuna kompetenti
għandha ssegwi kull linja gwida jew ordni li r-Regolatur jista’ minn
żmien għal żmien joħroġ.

(5) Ġaladarba t-tibdil materjali jkun ġie mwettaq il-persuna
kompetenti mqabbda mill-persuna awtorizzata jew mill-provditur
awtorizzat biex twettaq it-tibdil materjali għandha tippreżenta bil-
miktub ċertifikat lir-Regolatur li juri li l-ħtiġiet kollha tas-sigurtà
imposti fuq il-faċilità awtorizzata jkunu ġew osservati.

(6) Ir-Regolatur jista’ wara t-twettiq tat-tibdil materjali
msemmi fis-subregolament (5) jibgħat spettur jew uffiċjal biex
iwettaq spezzjoni ta’ verifika fuq il-faċilità awtorizzata.

Sospensjoni, 
revoka jew 
kanċellament ta’ 
awtorizzaz-
zjonijiet.
Emendat:
XXV. 2015.41.

23. Ir-Regolatur jista’, f’kull waqt matul il-perjodu li fih
awtorizzazzjoni tkun valida, jordna s-sospensjoni, r-revoka jew it-
tħassir tagħha meta r-Regolatur ikun sodisfatt li:

(a) il-persuna awtorizzata jew il-provditur awtorizzat
ikunu naqsu jew ikunu qegħdin jonqsu milli
jikkonformaw ruħhom ma’ xi kundizzjoni tal-
awtorizzazzjoni jew ma’ dawn ir-regolamenti; u, jew

(b) il-persuna awtorizzata jew il-provditur awtorizzat ma
jkollhomx il-permessi u l-awtorizzazzjonijiet l-oħra
kollha rilevanti li huma meħtieġa minn xi awtorità
pubblika oħra; u, jew

(ċ) il-persuna awtorizzata jew il-provditur awtorizzat
ikunu qegħdin jiksru xi ħtieġa imposta bil-liġi; u, jew

(d) il-persuna awtorizzata jew il-provditur awtorizzat
jonqsu milli josservaw xi direttiva mogħtija mir-
Regolatur f’dak li għandu x’jaqsam ma’ dawk l-
affarijiet kif imsemmija fl-awtorizzazzjoni jew li
jkunu ta’ deskrizzjoni hekk speċifikata; u, jew

(e) xi informazzjoni preżentata fl-applikazzjoni għal xi
awtorizzazzjoni jew fl-applikazzjoni għal tiġdid ta’ xi
awtorizzazzjoni u li għaliha tkun inħarġet jew ġiet
imġedda l-awtorizzazzjoni, hekk kif jista’ jkun il-każ,
tkun dikjarata falza; u, jew

(f) il-persuna awtorizzata jew il-provditur awtorizzat ma
jissodisfawx xi kriterju li jkollu x’jaqsam ma’ xi
wieħed jew aktar mill-kriterji msemmija fir-
regolament 13:

Iżda fl-eżerċizzju tas-setgħat għas-sospensjoni, revoka jew
kanċellament tal-awtorizzazzjonijiet ir-Regolatur jista’ jieħu
f ’kunsiderazzjoni n-natura tan-nuqqas, jew il-fatt li l-persuna
awtorizzata jew il-provditur awtorizzat ikunu qegħdin jieħdu l-
passi adatti li r-Regolatur jikkunsidra li jkunu neċessarji biex
jikkonformaw ruħhom mal-kundizzjonijiet tal-awtorizzazzjoni jew
kull ħtieġa oħra li r-Regolatur jista’ iqis rilevanti.

Tibdil ta’ 
awtorizzazzjoni-
jiet.
Emendat:
XXV. 2015.41.

24. (1) Bla ħsara għad-dispożizzjonijiet li ġejjin ta’ dan ir-
regolament, ir-Regolatur jista’ f’kull waqt matul il-perjodu li fih l-
awtorizzazzjoni tkun valida, jibdel, jemenda, jissostitwixxi jew
iħassar il-kundizzjonijiet tal-awtorizzazzjoni kif hu jqis meħtieġ

jew xieraq:

Iżda meta jagħmel dan ir-Regolatur m’għandux iżid
kundizzjonijiet ġodda tal-awtorizzazzjoni kemm-il darba dawn ma
jkunux qegħdin isiru għal raġunijiet aktar importanti relatati mal-
interess pubbliku.

(2) Qabel ma jagħmel xi emendi, tibdil, sostituzzjoni jew
tħassir fl-awtorizzazzjoni, ir-Regolatur għandu:

(a) jinforma lill-persuna awtorizzata jew lill-provditur
awtorizzat, hekk kif jista’ jkun il-każ, b’dawk l-
emendi, tibdil, sostituzzjoni jew tħassir fl-
awtorizzazzjoni li hu jipproponi li jagħmel;

(b) jagħti r-raġunijiet għaliex dawk l-emendi, tibdil,
sostituzzjoni jew tħassir qegħdin jiġu proposti; u

(ċ) jispeċifika l-perjodu li fih għandhom isiru ilmenti jew
oġġezzjonijiet f’dak li għandu x’jaqsam mal-proposti
li jkunu qegħdin isiru:

Iżda meta r-Regolatur tjagħmel dan, hu għandhu
jikkunsidra kull ilment li jsirlu.

Tmiem ta’ 
awtorizzazzjoni.
Emendat:
XXV. 2015.41.

25. (1) Meta xi persuna awtorizzata jew il-provditur
awtorizzat, hekk kif jista’ jkun il-każ, jiddeċiedu jew li jissospendu
jew li jtemmu l-awtorizzazzjoni tagħhom biex joperaw stazzjon
minn fejn jimtela l-petroleum jew faċilità sekondarja tal-ħżin tal-
petroleum jew biex iwettqu l-attività ta’ distributur tal-karburanti,
l-persuna awtorizzata jew il-provdutur awtorizzat għandhom
minnuf ih  javżaw l i r-Regolatur  b’dak  i l -mod s tabbi l i t  mir-
Regolatur, biex javżaw b’dak it-terminu jew sospensjoni.

(2) Mar-rikonoxximent mir-Regolatur lill-persuna awtorizzata
jew lill-provditur awtorizzat, tal-avviż imsemmi fis-subregolament
(1), l-awtorizzazzjoni għandha titqies li m’għadhiex tapplika u
b’effett immedjat mid-data ta’ dak ir-rikonoxximent, l-operazzjoni
tal-istazzjon minn fejn jimtela l-petroleum jew l-operazzjoni tal-
faċilità sekondarja tal-ħżin tal-petroleum jew in-negozju tad-
distributur tal-karburanti, għandhom jitqiesu bħala li mhumiex
awtorizzati.

(3) Minkejja kull avviż biex tiġi mwaqqfa jew tiġi sospiża xi
awtorizzazzjoni, l-persuna awtorizzata jew il-provditur awtorizzat
għandhom jibqgħu responsabbli għall-ħlas ta’ kull dritt dovut għal
awtorizzazzjoni qabel dak l-avviż.

Trasferiment ta’ 
awtorizzazzjoni.
Emendat:
XXV. 2015.41.

26. (1) Awtorizzazzjoni maħruġa mir-Regolatur taħt dawn ir-
regolamenti m’għandhiex tiġi trasferita b’mod validu inter vivos lil
xi persuna oħra naturali jew ġuridika kemm-il darba:

(a) min jitrasferixxi ma jinfurmax lir-Regolatur b’dak il-
mod u manjiera hekk kif ir-Regolatur jistabbilixxi;

(b) ir-Regolatur ma jkunx sodisfatt li minn tal-inqas l-
istess kundizzjonijiet kif elenkati fir-regolament 13
qegħdin jiġu mħarsa;

(ċ) it-trasferiment ma jkunx soġġett għall-kundizzjonijiet
stabbiliti fl-awtorizzazzjoni; u

(d) ir-Regolatur ma’ tjapprovax bil-miktub it-trasferiment
tal-awtorizzazzjoni:

Iżda l-kiri tal-faċilità awtorizzata għandu jeħtieġ il-ħruġ ta’
awtorizzazzjoni ġdida f ’isem il-persuna li tkun qegħda tikri l-
faċilità awtorizzata.

(2) Awtorizzazzjoni maħruġa mir-Regolatur taħt dawn ir-
regolamenti m’għandiex b’mod validu tiġi trasferita causa mortis
lil xi persuna oħra naturali jew ġuridika kemm-il darba:

(a) min jitrasferixxi ma jinfurmax bil-miktub lir-Regolatur
b’dak il-mod u manjiera li jiġu stabbiliti mir-
Regolatur;

(b) ir-Regolatur ma jkunx sodisfatt li minn tal-inqas ikunu
qegħdin jiġu mħarsa l-istess kundizzjonijiet kif
imsemmija fir-regolament 13;

(ċ) it-trasferiment ma jkunx soġġett għall-kundizzjonijiet
stabbiliti fl-awtorizzazzjoni; u

(d) ir-Regolatur ma japprovax bil-miktub it-trasferiment
tal-awtorizzazzjoni:

Iżda l-awtorizzazzjonijiet maħruġa skont dawn ir-
regolamenti għandhom ikunu dritt indiviżibbli:

Iżda wkoll fil-każ li r-Regolatur japprova t-trasferiment tal-
awtorizzazzjoni kif imsemmi hawn qabel, it-trasferiment għandu
jkollu effett retrospettiv mid-data tal-mewt tad-decujus.

Display tal-prezz 
tal-bejgħ bl-imnut.
Emendat:
A.L. 134 tal-2014;
XXV. 2015.41.

27. (1) Kull stazzjon minn fejn jimtela’ l-petroleum għandu
jkollu fil-post tad-dħul tiegħu, avviż li jkun jinqara u jidher miż-
żewġ naħat tat-triq,  u li  juri l-prezz tal-bejgħ bl-imnut għal
petroleum  kollu u,  jew prodotti  tal-biofuel  l i  jkunu qegħdin
jinbiegħu bl-imnut minn dik il-faċilità awtorizzata:

Iżda dak il-wiri tal-prezz tal-bejgħ bl-imnut ma jkunx meħtieġ
fi stazzjonijiet minn fejn jimtela l-petroleum li jkunu klassifikati mir-
Regolatur bħala postijiet kummerċjali.

(2) Il-prezz tal-bejgħ bl-imnut imsemmi fis-subregolament (1)
għandu jkun muri f ’euro għal kull litru u għandu juri sa tliet
postijiet deċimali:

Iżda n-numru li jkun jidher lejn ix-xellug ta’ punt deċimali
m’għandux ikun inqas minn għoxrin ċentimetru fil-għoli, filwaqt li
dawk li jkunu jidhru fuq in-naħa tal-lemin m’għandhomx ikunu
inqas minn ħmistax-il ċentimetru fl-għoli.

Stazzjon minn fejn 
jimtela l-petroleum 
mhux attivat.
Emendat:
XXV. 2015.41.

28. Stazzjon minn fejn jimtela l-petroleum li jibqa’ mhux
attivat jew li ma jkunx qed jintuża xort’oħra għal perjodu ta’ tnax-il
xahar  konsekut t iv i ,  għandu j i tq ies  bħala  mhux at t ivat  u  l -
awtorizzazzjoni tiegħu għandha tiġi revokata mir-Regolatur:

Iżda jekk stazzjon minn fejn jimtela l-petroleum jibqa’ hekk
mhux attivat għal raġunijiet indipendenti mill-aġir jew nuqqas ta’
aġir tal-provditur awtorizzat, dak l-istazzjon minn fejn jimtela l-
petroleum m’għandux jitqies bħala mhux attivat.

Obbligi tas-servizz 
pubbliku.
Emendat:
XXV. 2015.41.

29. Ir-Regolatur jista’, fl-interess pubbliku, jimponi bħala
kundizzjoni ta’ awtorizzazzjoni fuq xi provditur awtorizzat,
obbligazzjoni ta’ servizz pubbliku taħt dawn ir-regolamenti biex
jipprovdi xi servizz b’kull mod speċifikat, lil kull konsumatur
aħħari jew gruppi speċifiċi ta’ konsumaturi aħħarin, bi prezzijiet
speċifiċi jew li timponi kundizzjonijiet f ’dak li għandu x’jaqsam
mal-provvista ta’ dawk is-servizzi:

Iżda kull nefqa supplimentari li tkun intefqet bħala riżultat
ta’ dawn l-obbligi tista’ tkun identifikata mill-provditur awtorizzat
u tiġi approvata mir-Regolatur u li dak l-infiq jista’ jiġi mogħti lura
kif speċifikat mir-Regolatur jew minn xi korp ieħor kompetenti.

Ħtieġa għal 
assigurazzjoni.
Emendat:
XXV. 2015.41.

30. Persuni awtorizzati jew provdituri awtorizzati jistgħu
ikunu meħtieġa li jassiguraw, hekk kif ir-Regolatur ikun sodisfatt,
l-faċilità awtorizzata jew l-attività li għalihom l-awtorizzazzjoni
tagħhom tkun tirreferi.

Sit ġeografiku tal-
punti ta’ 
riforniment.
Miżjud:
A.L. 38 tal-2017.

30A.  Ir-Regolatur għandu jiżgura li meta tkun disponibbli, id-
data li tindika s-sit ġeografiku tal-punti ta’ riforniment aċċessibbli
għall-pubbliku ta’ karburanti alternattivi koperti bid-Direttiva
2 0 1 4 / 9 4 / U E  t k u n  a ċ ċ e s s i b b l i  f u q  b a ż i  m i f t u ħ a  u  m h u x
diskriminatorja lill-utenti kollha.

Koperazzjoni ma’ 
awtoritajiet.
Emendat:
XXV. 2015.41.

31. Il-persuna awtorizzata jew il-provditur awtorizzat
għandhom j ikkoperaw f ’kull  skema l i  tkun promossa minn
Dipartimenti oħra tal-Gvern, awtoritajiet jew korpi rilevanti u li
tkun ser tiġi mwettqa b’kollaborazzjoni mar-Regolatur.

Tribunal tar-
Reviżjoni 
Amministrattiva.
Sostitwit:
A.L. 184 tal-2012.
Emendat:
XXV. 2015.41.
Kap. 490.

32. It-Tribunal tar-Reviżjoni Amministrattiva stabbilit bl-
artikolu 5 tal-Att dwar il-Ġustizzja Amministrattiva jkun kompetenti
li jisma’ u jiddeċiedi kull appell minn deċiżjonijiet tar-Regolartur
meħudin taħt dawn ir-regolamenti.

Reati u pieni.
Emendat:
XXV. 2015.41.

33. (1) Kull persuna li -

(a) xjentement jew b’negliġenza taġixxi bi ksur ta’ xi
dispożizzjoni ta’ dawn ir-regolamenti;

(b) xjentement jew b’negliġenza tikser xi kundizzjoni
msemmija fl-awtorizzazzjonijiet maħruġa taħt dawn ir-
regolamenti;

(ċ) tagħmel parti minn boycott;

(d) twettaq xi attività li teħtieġ xi awtorizzazzjoni
mingħajr ma tkun fil-pussess ta’ awtorizzazzjoni
valida;

(e) tonqos milli tosserva xi ordni legali li tkun saret minn
spettur, impjegat jew uffiċjal tar-Regolatur waqt l-
eżekuzzjoni ta’ dmirijietu;

(f) tfixkel, tostakola, timmolesta jew tindaħal jew
tipprova tfixkel, tostakola, timmolesta jew tindaħal fit-
twettiq tad-dmirijiet ta’ xi spettur, xi impjegat jew
uffiċjal tar-Regolatur; jew

(g) tagħmel dikjarazzjoni għal xi wieħed mill-għanijiet ta’

dawn ir-regolamenti li tkun falza, li tfixkel jew li mhix
korretta f’xi detall materjali,

tkun ħatja ta’ reat kontra dawn ir-regolamenti u tista’ meta tinsab
ħatja, teħel perjodu ta’ priġunerija ta’ mhux iżjed minn tmintax-il-
xahar, jew multa ta’ mhux iżjed minn disgħa u sittin elf euro
(€69,000) jew ta’ elf u tliet mitt euro (€1,300) għal kull ġurnata li
matulha jkompli r-reat, jew dik il-multa u priġunerija flimkien.

(2) Ir-responsabbiltà ta’ persuna li tinsab ħatja taħt is-
subregolament (1) għandha tkun mingħajr preġudizzju għar-
responsabbiltà tal-persuna li tinsab ħatja biex tħallas lir-Regolatur
kull spiża li tkun intnefqet biex tneħħi l-kawża tar-reat u biex
tneħħi dak kollu li jkun sar mingħajr awtorizzazzjoni taħt dawn ir-
regolamenti.

(3) Il-Qorti, minbarra li tagħti piena msemmija f’dan ir-
regolament, tista’ tordna lill-persuni li jkunu nstabu ħatja biex
itemmu l-attività tagħhom u, jew biex ineħħu dak kollu li jkun sar
mingħajr awtorizzazzjoni.

(4) Fil-prosekuzzjoni għal reati kontra dawn ir-regolamenti,
uffiċjali tar-Regolatur għandu jkollhom id-dritt li jassistu lill-
pulizija u li jittrattaw il-każ quddiem il-Qorti.

(5) Uffiċjali tar-Regolatur jistgħu jassistu lill-pulizija fl-
eżerċizzju ta’ xi waħda mis-setgħat tagħhom biex jevitaw it-twettiq
ta’ xi reat kontra dawn ir-regolamenti.

(6) Il-pulizija għandhom jiġbru dawk il-provi kollha li jkunu
jikkonċernaw kull reat kontra dawn ir-regolamenti.

(7) Id-dispożizzjonijiet ta’ dawn ir-regolamenti m’għandhom
jaffetwaw ebda proċeduri kriminali u, jew kull proċedura oħra li
tista’ tiġi mibdija taħt xi liġi oħra.

Reġistru ta’ 
awtorizzazzjoni-
jiet.
Emendat:
XXV. 2015.41.

34. (1) Ir-Regolatur għandu jżomm reġistru jew reġistri ta’
awtorizzazzjonijiet li għandhom jinkludu reġistri ta’:

(a) kull awtorizzazzjoni mogħtija taħt dawn ir-
regolamenti; u

(b) kull applikazzjoni għal awtorizzazzjoni li tkun ġiet
riċevuta jew rifjutata.

(2) Ir-reġistru jew reġistri ta’ awtorizzazzjonijiet għandhom
jibqgħu jiġu riveduti u aġġornati.

Multi 
amministrattivi.
Emendat:
XXV. 2015.41.

35. Ir-Regolatur jista’ jimponi multa amministrattiva fuq kull
persuna li tikser xi dispożizzjoni ta’ dawn ir-regolamenti jew li
tonqos milli tosserva xi direttiva jew deċiżjoni mogħtija mir-
Regolatur biex jiżgura konformità ma’ dawn ir-regolamenti.

Bidu ta’ proċeduri.36. Minkejja kull liġi oħra, proċeduri għal reat kontra dawn ir-
regolamenti jistgħu ikunu mibdija f ’kull waqt fi żmien sitt snin
minn meta jkun sar ir-reat.

L-EWWEL SKEDA

Regolament 2

Prodott KODIĊI NM Kumment kif elenkat
fil-Kodiċi NM

Benzol (benzene) 2707 10 90 Għal għanijiet li m’humiex għall-
użu ta’ karburanti għall-enerġija
jew li jsaħħan

Toluol (toluene) 2707 20 90 Għal għanijiet li m’humiex għall-
użu ta’ karburanti għall-enerġija
jew li jsaħħan

Toluol (toluene) 2707 30 90 Għal għanijiet li m’humiex għall-
użu ta’ karburanti għall-enerġija
jew li jsaħħan

Taħlit aromatiku ieħor ta’ 
hydrocarbon li minnu 65 fil-mija 
jew aktar fil-volum (inkluż telf) 
jiddistilla b’250ºC bil-metodu ta’ 
ASTM D 86

2707 50 90 Għal għanijiet li m’humiex għall-
użu ta’ karburanti għall-enerġija
jew li jsaħħan

Phenols 2707 60 00

Creosote oils 2707 91 00

Sulphuretted toppings 2707 99 30

Prodotti bażiċi 2707 99 50

Anthracene 2707 99 70

Żjut u preparazzjonijiet għal użu 
ta’ dawl

2710 11 11 B i e x  j g ħ a d d u  m i n n  p r o ċ e s s
speċifiku

Żjut u preparazzjonijiet għal użu 
ta’ dawl

2710 11 15 B i e x  j g ħ a d d u  m i n n
trasformazzjoni kimika permezz
ta’  proċess l i  mhux bħal  dawk
s p e ċ i f i k a t i  g ħ a r- r i g w a r d  t a s -
subintestatura 2710 11 15

Spirtu abjad 2710 11 21

Medium oils 2710 19 11 B i e x  j g ħ a d d u  m i n n  p r o ċ e s s
speċifiku

Żjut tal-gass 2710 19 31 B i e x  j g ħ a d d u  m i n n  p r o ċ e s s
speċifiku

Żjut tal-gass 2710 19 35 B i e x  j g ħ a d d u  m i n n
trasformazzjoni kimika permezz
ta’  proċess l i  mhux bħal  dawk
s p e ċ i f i k a t i  g ħ a r- r i g w a r d  t a s -
subintestatura 2710 19 31

Żjut għal użu ta’ lubrikanti; żjut 
oħrajn

2710 19 71 B i e x  j g ħ a d d u  m i n n  p r o ċ e s s
speċifiku

Żjut għal użu ta’ lubrikanti; żjut 
oħrajn

2710 19 75 B i e x  j g ħ a d d u  m i n n
trasformazzjoni kimika permezz
ta’  proċess l i  mhux bħal  dawk
s p e ċ i f i k a t i  g ħ a r- r i g w a r d  t a s -
subintestatura 2710 19 71

Likwidi għal għanijiet ta’ 
hydraulic

2710 19 81

Żjut għall-muturi, żjut għall-
compressor lube, żjut għat-
turbine lube

2710 19 83

White oils, parafina likwida 2710 19 85

Żjut għal użu tal-gear u żjut għal 
użu tar-reductor 

2710 19 87

Compounds għal użu ta’ xogħol 
fil-metall, żjut għal użu tal-
mould-release, żjut għal kontra l-
korrożjoni

2710 19 91

Żjut għal insulating tal-elettriku 2710 19 93

Żjut oħrajn għal użu ta’ 
lubrikanti; żjut oħrajn

2710 19 99

Propan 2711 12 11 Għal għanijiet li m’humiex għall-
użu ta’ karburanti għall-enerġija
jew li jsaħħan

Butan 2711 13 10 B i e x  j g ħ a d d u  m i n n  p r o ċ e s s
speċifiku

Butan 2711 13 30 B i e x  j g ħ a d d u  m i n n
trasformazzjoni kimika permezz
ta’  proċess l i  mhux bħal  dawk
s p e ċ i f i k a t i  g ħ a r- r i g w a r d  t a s -
subintestatura 2710 13 10

Ethylene, propylene, buthylene u 
butadiene

2711 14 00

Petroleum jelly; Crude 2712 10 10

Petroleum jelly; Oħrajn 2712 10 90

Paraffin wax li fil-piż jesa’ anqas 
minn 0.75 fil-mija ta’ żejt

2712 20 10 Paraffin wax sintetiku li għandu
piż molekulari ta’ 460 jew aktar
iżda ma jeċċedix l-1 560

Paraffin wax li fil-piż jesa’ anqas 
minn 0.75 fil-mija ta’ żejt

2712 20 90 Oħrajn

Bitumen u asfalt, naturali; 
bituminuż jew oil-shale u tar 
sands; asphaltites u blat asfaltiku

2714 10 00 Bi tuminuż jew oi l -shale  u  tar
sands

Bitumen u asfalt, naturali; 
bituminuż jew oil-shale u tar 
sands; asphaltites u blat asfaltiku

2714 90 00 Oħrajn

Taħlit bituminuż ibbażat fuq 
asfalt naturali, fuq bitumen 
naturali, fuq bitumen mill-
petroleum, fuq qatran minerali 
jew fuq pitch tal-qatran minerali 
(eżempju mastics bituminużi, 
cut-backs)

2715 00 00

Prodott KODIĊI NM Kumment kif elenkat
fil-Kodiċi NM

IT-TIENI SKEDA

Regolament 8(2)

Id-dritt għal applikazzjoni li għandu jitħallas għar-rigward ta’ applikazzjoni għal:

Notifika biex tiġi operata faċilità sekondarja tal-ħżin tal-petroleum

Id-dritt applikabbli għal notifika biex tiġi operata faċilità sekondarja tal-ħżin tal-
petroleum b’kapaċità li teċċedi 3,000 litru hu ta’ €50.

Awtorizzazzjoni biex tiġi operata faċilità sekondarja tal-ħżin tal-petroleum

Id-dritt applikabbli għal applikazzjoni għal awtorizzazzjoni biex tiġi operata
faċilità sekondarja tal-ħżin tal-petroleum b’kapaċità li teċċedi 3,000 litru hu ta’ €50.

Awtorizzazzjoni biex jiġi operat stazzjon minn fejn jimtela l-petroleum

Id-dritt applikabbli għal applikazzjoni għal awtorizzazzjoni biex jiġi operat
stazzjon minn fejn jimtela l-petroleum hu ta’ €500.

Awtorizzazzjoni biex tiġi mwettqa l-attività ta’ distributur tal-karburanti

Id-dritt applikabbli għal applikazzjoni għal awtorizzazzjoni biex tiġi mwettqa l-
attività ta’ distributur tal-karburanti hu ta’ €500.

IT-TIELET SKEDA

Regolament 11(2)

Id-dritt għal awtorizzazzjoni li għandu jitħallas għar-rigward ta’:

Awtorizzazzjoni biex tiġi operata faċilità sekondarja tal-ħżin tal-petroleum

Id-dritt applikabbli għal awtorizzazzjoni biex tiġi operata faċilità sekondarja tal-
ħżin tal-petroleum b’kapaċità li teċċedi 3,000 litru hu ta’ €50 kull sena.

Awtorizzazzjoni biex jiġi operat stazzjon minn fejn jimtela l-petroleum

Id-dritt applikabbli għal awtorizzazzjoni biex jiġi operat stazzjon minn fejn
jimtela l-petroleum hu ta’ €500 fis-sena u €50 kull żennuna.

Awtorizzazzjoni biex tiġi mwettqa attività ta’ distributur tal-karburanti

Id-dritt applikabbli għal awtorizzazzjoni biex tiġi mwettqa l-attività ta’ distributur
tal-karburanti hu ta’ €500 fis-sena u €50 kull vettura tad-distribuzzjoni tal-
karburanti.


